
«ԷԼԵԿՏՐՈՆԱՅԻՆ ԱՌՈՂՋԱՊԱՀՈՒԹՅՈՒՆ ՀԱՄԱԿԱՐԳԸ ԿՈՆՑԵՍԻՈՆ ՊԱՅՄԱՆԱԳՐՈՎ ՓՈԽԱՆՑԵԼՈՒ ՀԱՄԱՐ ԱՆՑԿԱՑՎԱԾ ՄՐՑՈՒՅԹԻ ԱՐԴՅՈՒՆՔՆԵՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը (նպատակը)

«Էլեկտրոնային առողջապահություն համակարգը կոնցեսիոն պայմանագրով փոխանցելու համար անցկացված մրցույթի արդյունքները հաստատելու մասին» Հայաստանի Հանրապետության կառավարության որոշման նախագծի այսուհետ՝ Նախագիծ ընդունումը բխում է Հայաստանի Հանրապետության կառավարության 26 հունվարի 2017 թվականի N 95-Ն որոշման 1-ին կետով հաստատված N 1 հավելվածի  4-րդ կետով սահմանված պահանջից և պայմանավորված է ՀՀ միասնական առողջապահական տեղեկատվական համակարգի այսուհետ՝ Համակարգ ծրագրային ապահովման և սերվերային ենթակառուցվածքը մրցութային եղանակով կոնցեսիոն կառավարման հանձնելու անհրաժեշտությունից։  

2. Ընթացիկ իրավիճակը և խնդիրները.

Համակարգի ծրագրային ապահովման մշակումը, սերվերային ենթակառուցվածքի նախագծումը, մատակարարումն ու տեղադրումը և ՀՀ տարածքում գործող 6 բուժհաստատություններում պիլոտային փորձարկումը իրականացվել է 2014-2015թթ. ընթացքում՝ Համաշխարհային բանկի Պետական հատվածի բարեփոխումների 2-րդ ծրագրի շրջանակում: 2017թ․ սկզբից  համակարգին միացվել են պետական մասնակցությամբ առողջապահական ոլորտի մի շարք հաստատություններ, որոնց պետական պատվերի շրջանակներում հաշվետվությունների կազմումը արդեն իսկ իրականացվում է համակարգի միջոցով։  ՀՀ կառավարության ծրագրով նախատեսվում է համակարգի ամբողջական ներդրումը ՀՀ բոլոր բուժհաստատություններում իրականացնել 2017 թվականին և 2018 թվականի առաջին եռամսյակում: Համակարգի հետագա շահագործումը և զարգացումը ապահովելու նպատակով անհրաժեշտություն է առաջացել համակարգը կոնցեսիոն կառավարման հանձնել միասնական օպերատորին, որի համար ՀՀ կառավարության 26 հունվարի 2017 թվականի N 95-Ն որոշմամբ սահմանված եղանակով ձևավորվել է միջգերատեսչական գնահատող հանձնաժողով, կազմակերպվել և իրականացվել է բաց մրցույթ։ Մրցույթի հրավերը, հայտարարությունները և արդյունքները սահմանված կարգով հրապարակվել են պետական գնումների միասնական www.gnumner.am պաշտոնական կայքում։  Մրցույթի արդյունքները հանձնաժողովի կողմից ամփոփվել են 2017թ․ մայիսի 26-ին, որին հաջորդել է ՀՀ կառավարության  աշխատակազմի և հաղթող կազմակերպության միջև բանակցությունների փուլը։ 
Նախագծով առաջարկվում է հաստատել մրցույթի արդյունքները, ինչը հնարավորություն կտա մրցույթի հաղթողին Հայաստանի Հանրապետությունում հիմնադրել միասնական օպերատոր հանդիսացող նոր ընկերություն՝ կոնցեսիոն պայմանագրով նախատեսված պայմաններով համակարգի տեխնիկական սպասարկումն ու շահագործումն ապահովելու համար։ 
3. Նախագծի մշակման գործընթացում ներգրավված ինստիտուտները և անձինք. 
Նախագիծը մշակվել է ՀՀ կառավարության աշխատակազմի կողմից:
4. Կարգավորման նպատակը և ակնկալվող արդյունքը

Նախագծի ընդունմամբ ակնկալվում է հաստատել Հայաստանի Հանրապետության կառավարության 26 հունվարի 2017 թվականի N 95-Ն որոշման համաձայն իրականացված մրցույթի արդյունքները: 
ՏԵՂԵԿԱՆՔ

«ԷԼԵԿՏՐՈՆԱՅԻՆ ԱՌՈՂՋԱՊԱՀՈՒԹՅՈՒՆ ՀԱՄԱԿԱՐԳԸ ԿՈՆՑԵՍԻՈՆ ՊԱՅՄԱՆԱԳՐՈՎ ՓՈԽԱՆՑԵԼՈՒ ՀԱՄԱՐ ԱՆՑԿԱՑՎԱԾ ՄՐՑՈՒՅԹԻ ԱՐԴՅՈՒՆՔՆԵՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
«էլեկտրոնային առողջապահություն համակարգը կոնցեսիոն պայմանագրով փոխանցելու համար անցկացված մրցույթի արդյունքները հաստատելու մասին» Հայաստանի Հանրապետության կառավարության որոշման նախագծի ընդունման կապակցությամբ հիմնադրվող օպերատորը համակարգը սպասարկելու և շահագործելու համար պայմանագրով սահմանված բաժանորդներից կարող է գանձել կոնցեսիայի պայմանագրով սահմանված սպասարկման վճարներ, որոնց հանրագումարը էական ազդեցություն չեն ունենա պետական կամ տեղական ինքնակառավարման մարմնի բյուջեում ծախuերի և եկամուտների վրա։ Ծախսերի ակնկալվող ավելացումը չի գերազանցի տվյալ ոլորտին հատկացվող ծախսերի 1,5 տոկոսը: Միաժամանակ ոլորտին հատկացվող ծախսերի հաշվառումը համակարգի միջոցով պատշաճ իրականացվելու պարագայում ակնկալվում է նշված ծախսերի ազդեցության չափը գերազանցող տնտեսումների էական աճ։  
ՏԵՂԵԿԱՆՔ

«ԷԼԵԿՏՐՈՆԱՅԻՆ ԱՌՈՂՋԱՊԱՀՈՒԹՅՈՒՆ ՀԱՄԱԿԱՐԳԸ ԿՈՆՑԵՍԻՈՆ ՊԱՅՄԱՆԱԳՐՈՎ ՓՈԽԱՆՑԵԼՈՒ ՀԱՄԱՐ ԱՆՑԿԱՑՎԱԾ ՄՐՑՈՒՅԹԻ ԱՐԴՅՈՒՆՔՆԵՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՆՈՐ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

«էլեկտրոնային առողջապահություն համակարգը կոնցեսիոն պայմանագրով փոխանցելու համար անցկացված մրցույթի արդյունքները հաստատելու մասին»  Հայաստանի Հանրապետության կառավարության որոշման նախագծի ընդունման կապակցությամբ անհրաժեշտություն է առաջացել համապատասխան փոփոխություններ և լրացումներ կատարել Հայաստանի Հանրապետության կառավարության 2002 թվականի հունիսի 29-ի N 867 որոշման մեջ, ինչը նախաձեռնվել է ՀՀ առողջապահության նախարարության կողմից։ 
